
“GM” - GALERIJA “MANDZIC" U TUZLI -
NOVITET VRIJEDAN PAZNJE

Atif Kujundzi¢
o

TUZLA JE ZNACAJNO SREDISTE RAZVOJA LIKOV-
nih umjetnosti i afirmiranja likovnih umjetnika. To
znamo iz vremena jo$ kad je nastajala Galerija jugosla-
venskog portreta koja ¢e potom potrajati i kao Medu-
narodna galerija portreta Tuzla. Prije toga Tuzla je u
svom pamdéenju ¢uvala imena i djela znacajnih likovnih
umjetnika: prvog akademskog slikara Porda Mihajlo-
vi¢a, Adele Behr Vukié¢, Kristiana Krekovi¢a, Men-
sura Meme Dervisevica, Ismeta Mujezinovi¢a, Franje
Ledera, DragiSe Trifkovi¢a i drugih. Njih je naslije-
dila generacija jo$ zivih umjetnika: Mevludin Ekmec¢ic,
Mustafa Pasié¢, Zdravko Novak, Sre¢ko Galié, Ismet
Hrvanovié, Petar Jelisi¢, Nezir Corbi¢, Began Turbié
i drugi.

Uz izlozbene potencijale Medunarodne galerije por-
treta, valja imati u vidu kako su lijep broj godina inten-
zivno radili Izlozbeni paviljon i galerija Solana u Fabrici
soli Tuzla. U nekadasnjem Domu rudara organiziran je
Bosanski kulturni centar Tuzla. Tako je stavljen u funk-
ciju znacajan i frekventan galerijski prostor. Tuzla dobija
Srednju umjetni¢ku $kolu pri Srednjoj gradevinskoj skoli
Leonard Banker. Franjevacki samostan Svetih Petra i Pavla
Tuzla otvara umjetnicku galeriju Kristian Krekovi¢. Hrvat-

sko kulturno drustvo Napredak pokrece
i organizira likovnu koloniju Breske.
Likovni zivot u Tuzli prati primjerena
izdavac¢ka djelatnost: katalozi, mono-
grafije, plakati, pozivnice, prate¢i tek-
stovi u listu Front slobode Tuzla, Radiju
Tuzla, najave i specijalne emisije u pro-
gramima Televizije tuzlanskog kantona,
Tuzlanske televizije, Televizije Slon, radija
Soli. Tekstovi u ¢asopisu Gradovrh Tuzla,
Hrvatskom glasniku Tuzla, ¢asopisu Stav
Tuzla, ¢asopisu za kulturnu historiju Gra-
¢anicki glasnik Gracanica, casopisu za
obrazovanje i kulturu Most, casopisu
Matice hrvatske Motrista Mostar, caso-
pisu za knjizevnost Zivot Sarajevo, na por-
talu tacno.net, dnevnim listovima. Etc.
Dakle, likovni Zivot se intenzivno razvija
i jaca u Tuzli duze od 50 godina. Tu su i
Udruzenje likovnih umjetnika Tuzlan-
skog kantona i brojne manje grupe sa ori-
ginalnim idejama kao $to je bila ona oko
likovnog kriticara Aleksandra Adamo-
vica Ace “Tuzla Open Space” ili “Tuzla
otvoren prostor.”

Tuzlaci su visoko

zahtjevna, odnjegovana i probirljiva
likovna publika. Istovremeno, kao gale-
rije i izlagacki prostori kontinuriano i
vise desetljeca djeluju holovi Tuzlanske
banke, Doma mladih i Doma boraca Tuzla.
Sve vrijeme djeluje i Salon 13 u Meduna-
rodnoj galeriji portreta, Internacionalni
festival portreta i crteza /Interbifep/, Stalna
izlozbena postavka djela Ismeta Mujezi-
novica, legat DZems Haim Pinto, Medu-
narodni atelje Ismet Mujezinovié, a veé
je pet puta odrzan i Bijenale umjetnosti
minijature BiH-u Bosanskom kulturnom
centru Tuzla. Tako je s godinama organi-
ziranja i rada izgradena nosiva struktura i

organizacija likovnog Zivota u Tuzli, koja

uz sve veli broj obrazovanih umjetnika
odrzava kontinuitet i intenzitet likovnog
zivota—kakav rijetko imaju i veéi gradovi.
Dakako, u istoj ravni moZemo promatrati i
organiziranje gradana radi kreativne foto-
grafije, televizije i filma.

Akademik, prof. dr. Enver Mandzi¢,
inace Covjek koji je i u dosadasnjem bh.
i likovnom Zzivotu Tuzle imao posebno
mjesto kao mecena brojnim umjetni-
cima, vrstan je znalac likovnih umjetnosti
i kolekcionar umjetnickih djela na glasu,
odlucuje izgraditi namjensku galeriju u $to
ulaze sve svoje, uistinu-ne male snage. To
je sada galerija GM ili Galerija Mandzic,
s korisnom povrsinom od 650 kvadratnih
metara /u osnovici/. To je prva privatna
i namjenski izgradena likovna galerija u
Tuzli iza koje naziremo i cjelovitu zamisao
o galerijskoj djelatnosti.'

Likovni zivot u Tuzli mozemo proma-
trati prije i poslije organiziranja Galerije
jugoslavenskog/medunarodnog portreta.
Jednako, izgradnjom i otvaranjem galerije
GM, vidimo kako zavrsava jedno i pocinje
drugo znacajno poglavlje likovnog Zivota
u Tuzli. Ova inicijativa najavljuje druga-
¢iji, intenzivniji i sa stanovista likovnoe-
stetskih kriterija zahtjevniji odnos i insti-
tucionaliziranu kontinuiranu aktivnost s
minijaturom u sreditu i prema mediju i
ulozi minijature. Promijenjene su i brojne
pretpostavke u razvoju likovnih umjetno-
sti sa stanovista vizualiziranja i dinamic¢ni-
jeg komuniciranja u nivou likovnog Zivota

1 Odabranim radovima iz Fundusa “Minijature” Ga-
lerije “Mandzi¢” (“GM”) likovno smo opremili ovaj
broj “Gracanic¢kog glasnika” . Zahvaljujemo ak. Enve-
ru Mandz¢u na podrsci i saradnji

uopde, pa tako i u Tuzli, odnosno u ravni
bh. likovnih umjetnosti.

1. ANALE UMJETNOSTI
MINIJATURE “GM 2011.” /
MEDUNARODNI POZIVNI
ASPEKT/

Akademik Mandzi¢
posebno znacajno iskustvo i komunika-

ima uistinu
ciju sa aktivnim, Zivim umjetnicima ovoga
vremena u BiH i §ire, a tako i stvaran uvid
u njihova interesovanja, umjetnicke preo-
kupacije i domete. Djeluju¢i u organizira-
nju Bijenala umjetnosti minijature Bosne
i Hercegovine u programu rada Bosan-
skog kulturnog centra Tuzlanskog kan-
tona Tuzla tokom pet bijenala, akademik
Mandzi¢ je znatno prosirio svoj uvid, $to
koristi u konkretnom obliku organizira-
nja Anala umjetnosti minijature/meduna-
rodni pozivni aspekt/ u vlastitoj Galeriji.
Primjereno osobnim spoznajama i kon-
kretnom uvidu, akademik Mandzi¢ ciljano
poziva odredene umjetnike da svojim naj-
novijim ostvarenjima u kategoriji umjetno-
sti minijature -sudjeluju na godi$njoj smo-
tri-Analu umjetnosti minijature u Galeriji
Mandzi¢ Tuzla.

Minijatura kao likovna i umjetnicka
disciplina javila se vrlo davno kao ukras
na naoruzanju, nakitu, posudu i drugim
upotrebnim predmetima, kao iluminacija
u vrijednim rukopisima i knjigama, kao
prepoznatljiv ili umjetnicki sazet detalj
koji najavljuje odredeno estetsko ozracje
za sadrzaj, vrijeme, dogadaj, osobu, etc.
Minijatura umjetnosti se vremenom tran-
sformirala do zahtjevne umjetnicke opcije/
discipline koja izrazava likovnost na povr-

$§ini od najvi$e 10x10, tj. ukupno 100 kva-
dratnih centimetara. Zahvaljuju¢i umjetni-
cima i poklonicima, minijatura je opstala i
konstantno se razvijala do zavidnog nivoa
likovnog i estetskog ispoljavanja u likov-
noj umjetnosti, u prostoru i vremenu.
Utjecaj minijature kao likovne discipline u
razvoju likovne umjetnosti je stvaran i evi-
dentan. Jednako kao kad bismo promisljali
mjesto i utjecaj zahtjevne haiku forme-
Haikai, Henga ili Hokku-skracena i stili-
zirana japanska poezija, u kojoj pjesma ne
moze imati vi$e od /17/ slogova, raspore-
denih prema metrickom ritmu: 5:7:5-u
knjiZzevnoj umjetnosti.

Umjetnost minijature, jednako kao
likovna djela velikih/drugih formata, sli-
jedi elemente /Cinitelje/ likovnog djela:
liniju, oblik, veli¢inu, smjer, boju, valer,
strukturu, kao i nacela /principe/ estet-
skog reda likovnog djela: ritam, harmoniju,
kontrast, ravnotezu, dominaciju, jedinstvo.
Umjetnost minijature, dakle, jednako kao
prema samoj sebi, zahtjevna je u komuni-
ciranju s drugim i drugacijim umjetnickim
opcijama i komuniciranju drugih umjetno-
sti s njom. U Analu umjetnosti minijature
Galerije Mandzi¢ Tuzla, umjetnost minija-
ture u Bosni i Hercegovini i $ire definitivno
nalazi svoj stalni dom, dobija svoj stvaran
djelatni poticaj za razvoj, mjesto vredno-
vanja i ¢uvanja. Istovremeno, akademik
Mandzi¢ za galeriju GM-u $irem okruze-
nju-prepoznaje slobodan prostor za gale-
rijsku djelatnost na njemu blizak nacin.
GM predvida i podrazumijeva i brojne
druge sadrzaje podsticajne za intenzivira-
nje i dinamiziranje likovnog i kulturnog
Zivota uopce, ne samo u Tuzli. (www.inter-

novine.com)

